ᐅᖃᐅᓯᖅᑕᖏᑦ ᐊᔪᕐᓇᓗᐊᖏᑦᑐᑦ ᓇᐃᓈᖅᓯᒪᔪᑦ: ᑎᖕᒥᐊᖅᑕᓕᒃ ᕿᑭᖅᑕᖅ ᐊᒻᒪᓗ ᑲᓇᖕᓇᖅᐸᓯᒻᒥ ᑲᓇᑕᒥ ᑎᖕᒥᐊᑦ ᐃᒫᓂᒥᐅᑦ (ECSASH ᖃᐅᔨᓴᖅᑕᐅᓂᖏᑦ

ᐊᒥᓲᓂᖏ ᐃᖅᑲᓇᐃᔭᖅᑏᑦ ᐊᒻᒪᓘᓐᓂᑦ ᓂᐅᕐᕈᕙᑦᑐᑦ ᐃᓚᓕᐅᔾᔭᐅᓯᒪᓚᖓᔪᑦ ᐱᔪᓐᓇᐅᑎᑖᖑᑎᑕᐅᓯᒪᔪ: 
12-ᓃᑦᑐᑦ ᐊᒥᓲᓂᖏᑦ

ᐱᓕᕆᐊᒃᓴᐅᑉ ᑐᕌᒐᖏᑦ ᑐᙵᕕᖏᓪᓗ: ᓂᐅᕙᓐᓛᑉ ᓛᐸᓱᐊᓪᓗ ᐊᒃᐸᖏᑦ ᓯᒡᒍᖏᑦ ᐃᔾᔪᔪᑦ (Uria lomvia) ᐊᒻᒪᓗ ᐊᒃᐸ ᑦ (Uria aalge) ᐊᕐᕌᒍᑕᒫᑦ ᐱᔭᐅᔪᓐᓇᕐᓂᖏᑦ ᐊᙳᑕᐅᓗᑎᒃ ᓚᐃᓴᓐᓯᖃᕈᑕᐅᔪᑐᐊᑦ ᐃᒪᕐᒥᐅᑕᓂ ᑎᖕᒥᐊᓂ ᑲᓇᑕᒥ. ᐊᙳᑕᐅᖃᑦᑕᖏᓐᓂᖅᓴᐅᓕᖅᓯᒪᔪᑦ ᐊᒃᐸᐃᑦ ᓯᒡᒍᓖᑦ ᐃᔾᔪᔪᓂᑦ ᐊᒻᒪᓗ ᐊᒃᐸᓂᑦ 1960-70-ᖏᓐᓂᒃ ᐱᒋᐊᖅᓱᓂ, ᐊᒃᐸᓖᑦ ᐃᓂᐅᓲᑦ ᑕᒪᒃᑯᓄᖓ ᓇᔪᖅᑕᐅᒍᓐᓃᖅᓯᒪᓕᖅᑐᖅ ᐃᑳᖅᓱᒍ ᑕᒪᓐᓇ ᐅᐊᓐᓇᖓᓄᑦ ᐊᓛᓐᑎᒃ ᑎᑭᑦᓱᒍ ᑲᓇᑕᒥ ᓄᓇᕐᔪᐊᒥᓗ ᐃᓱᒫᓘᑕᐅᓕᖅᓯᒪᔪᖅ ᒪᑭᒪᐅᑎᑦᓯᑲᓐᓂᐅᒐᔭᕐᓂᖓ ᐱᓪᓗᒍ ᐊᖑᖃᑦᑕᓂᒃᑯᑦ ᑕᒪᒃᑯᓂᖓ ᑲᓇᑕᒥ. ᐊᑦᑐᖅᑕᐅᒍᑎᒋᓯᒪᔭᖓ ᑕᒪᑦᓱᒪ ᐊᖑᑕᖃᖃᑦᑕᕐᓂᐅᑉ ᑕᒪᒃᑯᓂᖓ ᐊᔪᕐᓇᖅᑐᖅ ᖃᐅᔨᒐᓱᐊᕆᐊᖓᓂᒃ ᐊᒥᓱᑦ ᓇᓗᓇᕐᓂᑯᖏᓐᓄᑦ ᒫᓐᓇᖃᒻᒥᐅᑎᓪᓗᒍ ᐊᒥᓲᓂᖏᑕ ᒥᑦᓴᐅᓴᖅᑕᐅᓯᒪᓂᖏᑦ ᐱᓪᓗᒋᑦ, ᐱᓗᐊᖅᑐᒥ ᑲᓇᖕᓇᖅᐸᓯᐊᓂ ᑲᓇᑕᒥ ᐅᑭᐅᖅᑕᕐᓂᖏᓐᓂ ᐃᓚᖏᑦ ᐃᓂᒋᔭᐅᖃᑦᑕᖅᓯᒪᔪᑦ ᐊᒃᐸᓄᑦ ᓯᒡᒍᓕᓐᓄᑦ ᐃᔾᔪᔪᒥᒃ ᖃᐅᔨᓴᖅᑕᐅᓯᒪᖏᒻᒪᑕ ᐊᕐᕌᒍᑦ 40−ᖑᓕᖅᑐᓂᑦ. ᖃᐅᔨᒪᔾᔪᑕᐅᓂᐊᖅᑎᓪᓗᒍ ᐊᖑᑕᖃᕐᓂᕐᒧᑦ ᐊᐅᓚᑦᓯᓂᕐᒧᑦ, ᓄᑖᓂᑦ ᑐᓴᐅᒪᔾᔪᑎᑕᖃᕿᐊᖃᓕᕐᒪᑦ ᐊᒥᓲᓂᖏᑦ ᑲᓇᑕᒥ ᐃᓱᒪᒋᓗᒋᑦ. ᑕᐃᒪᐃᓐᓂᖓᓄᑦ, ᓯᕗᓪᓕᖅᐹᖅ ᑐᕌᒐᖅ ᑕᒪᑦᓱᒧᖓ ᐱᓕᕆᐊᑦᓴᒧᑦ ᓈᓴᐃᓂᖅ ᖃᐅᔨᓴᕐᓂᒃᑯᑦ 9−ᓂ ᐊᒃᐸᓄᑦ ᐃᓂᐅᕙᑦᑐᓂ ᑲᓇᖕᓇᖅᐸᓯᐊᓂ ᑲᓇᑕᒥ ᐅᑭᐅᖅᑕᖅᑑᑉ, ᐃᓚᓕᐅᑎᔭᐅᓗᑎᒃ ᐊᒥᓲᓂᖏᑦ ᐊᒃᐸᐃᑦ ᓯᒡᒍᖏᑦ ᐃᔾᔪᔪᑦ ᐃᖃᓗᐃᑦ ᓴᓂᐊᓐᓂ ᕿᑭᖅᑕᒥ.

ᐃᓚᓕᐅᑎᒃᑲᓂᕐᓗᒋᑦ, ᐅᑭᐅᖅᑕᓂᕐᒦᐸᑦᑐᑦ ᐊᒻᒪᓗ ᐅᑭᐅᖅᑕᖅᑑᑉ ᐃᒪᖏᓐᓂ ᑲᓇᑕᒥ ᒥᓕᐊᖏᓐᓃᑦᑐᓄᑦ ᑎᖕᒥᐊᓄᑦ ᐃᕐᓂᐅᕐᕕᐅᕙᑦᑐᓂ. ᓄᓇᖅᐸᓯᒻᒦᖃᖅᑕᕋᓗᐊᖅᑐᓄᓪᓗ ᐃᕐᓂᐅᓕᖅᑎᓪᓗᒋᑦ ᑐᑭᕐᓂᐅᓕᕋᓗᐊᖅᑎᓪᓗᒋᓪᓗ ᐃᕙᕙᑦᑕᖏᑦ, ᑕᕆᐅᕐᒥᐅᑕᑦ ᑎᖕᒥᐊᑦ ᐃᒪᕐᒥᐅᑕᐅᒐᔪᒻᒪᑕ ᐃᒪᖃᕐᓂᓂᓪᓗ. ᐊᒥᓲᓂᖅᓴᐃᑦ ᓄᓇᑕᖃᖏᓐᓂᓴᒦᓲᖑᒐᓗᐊᑦ, ᓴᒦᖃᑦᑕᕐᒪᖔᑕ ᐃᒪᕐᒥ ᖃᐅᔨᒐᓱᐊᕆᐊᖏᑦ ᐊᔪᕐᓇᖃᑦᑕᖅᓯᒪᒻᒪᑕ. ᑕᐃᒪᖓᓂᑦ, 2006, ᑖᒃᑯᐊ ᑲᓇᖕᓇᖅᐸᓯᒻᒥ ᑲᓇᑕᒥ ᑎᖕᒥᐊᓕᕆᔨᑦ ᑕᕆᐅᕐᒥᐅᑕᓂᑦ (ECSAS−ᑯᑦ) ᐱᓕᕆᐊᐊᖓᑦ ᓇᐅᑦᓯᑐᕐᓂᖅ ᑕᕆᐅᕐᒥᐅᑕᓂᑦ ᑎᖕᒥᐊᓂᑦ ᑕᕆᐅᒃᑯᑦ ᐅᒥᐊᖅᑐᖃᑦᑕᖅᓯᒪᔪᑦ, ᑲᓇᑕᒥ ᓇᐅᑦᓯᑐᖅᑎᒃᑯᑦ ᐅᒥᐊᕐᔪᐊᖏᑎᒍᑦ, ᖁᕕᐊᓚᔪᓄᑦ ᐃᓱᒪᖅᓱᖅᑐᓄᑦ ᐅᒥᐊᕐᔪᐊᑎᒍᑦ (ECSAS) , ᒫᓐᓇᖃᕐᒥᓗ ᐊᑐᖅᑕᐅᖃᑦᑕᓕᖅᓯᒪᔪᓄᑦ ᓄᓇᓕᖏᔭᐅᔪᒥ ᐅᒥᐊᕆᔭᐅᔪᑎᒍᑦ. ᑐᓴᐅᒪᔾᔪᑎᑦᓴᑲᓐᓃᑦ ᑕᒪᒃᑯᓇᖔᖅᓯᒪᔪᑦ ᖃᐅᔨᓴᐅᑎᒥᓂᕐᓂᑦ ᖃᐅᔨᒍᑕᐅᒐᓱᐊᖅᐸᑦᑐᑦ ᖃᐅᔨᒪᔭᐅᑦᓯᐊᕆᐊᓕᓐᓂᑦ ᓴᐳᑎᔭᐅᔭᕆᐊᓕᓐᓂᑦ ᐃᒪᕐᒥᐅᑕᓂᑦ, ᑐᑭᓯᐅᒪᔾᔪᑕᐅᓂᐊᖅᑐᓂᓪᓗ ᓯᓚᐅᑉ ᐊᓯᔾᔨᕐᓂᖓᑕ ᐊᑦᑐᐃᒍᑎᖏᑦ ᐊᓯᖏᓪᓗ ᐅᓗᕆᐊᓇᕈᓐᓇᖅᑐᑦ ᐅᑭᐅᖅᑕᖅᑐᒥ ᑎᖕᒥᐊᓂᑦ. ᖃᐅᔨᓴᕐᓃᑦ ᓈᓴᐃᓂᖅᑕᖃᕐᓂᐊᑎᓪᓗᒍ ᐋᖅᑭᓱᖅᑕᐅᓯᒪᒐᓗᐊᕐᒪᑕ, ᖃᐅᔨᓴᖅᑏᑦ ᑲᑎᖅᓱᐃᖃᑦᑕᕐᓂᑰᒻᒪᑕ  ᑕᑯᔭᓕᒫᕐᒥᓐᓂᑦ ᐆᒪᔪᓂᑦ,  ᐃᒪᕐᒥᐅᑕᓂᑦ ᐳᐃᔨᓂᑦ ᐊᒻᒪᓗ ᐊᐅᔫᓄᑦ ᓱᕈᖅᑕᐅᔪᓂᑦ. ᐃᓘᓐᓇᑎᒃ ᖃᐅᔨᓴᐅᑎᒥᓃᑦ ᑭᒃᑯᑐᐃᓐᓇᓕᒫᓄᑦ ᐊᑐᐃᓐᓇᐅᑎᑕᐅᕙᑦᑐᑦ ᑐᓴᐅᒪᒍᒪᔪᓄᑦ ᒪᑐᐃᖓᔪᒃᑯᑦ ᒐᕙᒪᒃᑯᑦ ᖃᐅᔨᓴᐅᑎᒥᓂᕐᓂᑦ ᑐᖅᑯᖅᑐᐃᕕᒋᓯᒪᔭᖓᓂ. ᐊᒥᓱᒐᓚᐃᑦ ᐃᓕᓐᓂᐊᖅᓯᒪᓂᓖᑦ ᖃᐅᔨᓴᖅᑏᑦ ᑕᒪᔾᔭᐅᒐᓗᐊᖅᑎᓪᓗᒋᑦ ᐊᑦᓛᓐᑎᒻᒥ ᓄᓇᓂ ᑲᓇᑕᒥ,  ᖃᐅᔨᒪᓕᑕᓪᓚᕆᓐᓂᑦ ᐊᒥᒐᖅᓯᒐᑦᑕ ᐅᑭᐅᖅᑕᖅᑐᒥ ᑲᓇᑕᒥ ᖃᐅᔨᓴᖅᑕᐅᒋᐊᖃᓪᓚᕆᑦᑐᓂᑦ ᖃᐅᔨᓴᖅᑕᐅᒋᐊᓕᓐᓂᒃ ᑭᖒᒪᔭᐅᓂᖅᐹᓂ. ᑖᓐᓇ, ᑭᖑᓪᓕᖅ ᑐᕌᒐᕗᑦ ᐃᓕᓐᓂᐊᑎᑦᓯᑲᓐᓂᕈᒪᓂᖅ ᐅᑭᐅᖅᑕᖅᑐᒥ ᓄᓇᖃᖃᑕᐅᔪᓂᑦ, ᐱᖃᓯᐅᑎᑦᓱᒋᑦ ᐃᓄᐃᑦ ᐃᖅᑲᓇᐃᔭᖅᑎᑦ ᑕᕝᕙᓂ CWS−ᑯᓐᓂ, ᐊᒥᓱᖑᕆᐊᖅᑕᑯᓪᓗᒋᑦ ᓇᐅᑦᓯᖅᑐᕈᓐᓇᖅᑐᑦ ᑎᖕᒥᐊᓂᑦ ᐃᒪᕐᒥᐅᑕᓂᑦ ᐅᑭᐅᖅᑕᖅᑐᒥ ᑲᓇᑕᒥ.


ᐱᓕᕆᐊᖑᒍᒪᔫᑉ ᐃᓂᖓ: 

ᐃᖃᓗᓐᓂ ᐊᒻᒪᓗ ᑎᖕᒥᐊᓕᒻᒥ ᕿᑭᖅᑕᒥ ᐃᖃᓗᐃᑦ ᒥᑦᓯᑎᓐᓂ, ᓄᓇᕗᑦ (61.917, -65.017).

ᑐᒃᓯᕋᐅᑕᐅᔪᑉ ᐅᓪᓗᖓ ᐊᒻᒪᓗ ᐅᐸᑦᓯᒪᓂᐅᒐᔭᖅᑐᖅ ᖃᐅᔨᓴᕐᕕᐅᓂᐊᖅᑐᒥ: 

ᖃᐅᔨᓴᖅᑕᐅᒍᒪᔪᑦ ᐊᒃᐸᐃᑦ ᓯᒡᒍᓖᑦ ᐃᔾᔪᔪᒥᑦ  ᑎᒥᐊᖅᑕᓕᒻᒥ ᕿᑭᖅᑕᒥ ᐃᖃᓗᐃᑦ ᖃᓂᒋᔭᖓᓂ, ᓄᓇᕗᒻᒥ ᐱᒋᐊᕋᔭᖅᑐᖅ ᓄᖑᒐᓚᖓᓂ ᔪᓚᐃᑉ/ᐊᐅᒡᒍᓯ ᑕᖅᑭᖓ ᐱᒋᐊᓕᕋᑖᕐᓂᖓᓂ 2024−ᒥ ᐊᒻᒪᓗ 2025-ᒥ  ᐊᑕᐅᓯᕐᒥᒃ ᐅᓪᓗᒥᒃ ᑎᑭᓪᓗᒍ ᐅᓪᓗᑦ ᐱᖓᓱᑦ ᐅᖓᑖᓄᓪᓘᓐᓂᑦ. ᑖᒃᑯᐊ ECSAS−ᑯᑦ ᖃᐅᔨᓴᕐᓂᕆᒐᔭᖅᑕᖏᑦ ᐃᖃᓗᓐᓂ 2024−ᒥ ᐊᒻᒪᓗ 2025−ᒥ ᐅᖓᑖᓄᑦ ᐅᓪᓗᖅ ᒪᕐᕉᓐᓄᑦ ᑎᑭᑦᑐᓂᑦ.

ᐱᓕᕆᐊᖑᒍᒪᔪᒧᑦ ᐊᑐᕋᑦᓴᖅ: ᑖᒃᑯᓂᖓ ᐊᒃᐸᓂᑦ ᓯᒡᒍᓕᓐᓂᑦ ᐃᔾᔪᔪᒥᑦ ᖃᐅᔨᓴᕐᓂᖅ, ᐅᒥᐊᒃᑰᕋᔭᖅᑐᑦ ᕿᑭᖅᑕᒧᑦ ᐃᖃᓗᓐᓃᖔᕐᓗᑎᒃ ᐅᓪᓗᓕᒫᑐᐃᓐᓇᕆᐊᓕᒃ ᑎᑭᓪᓗᒍ ᐅᓪᓗᓄᑦ ᐱᖓᓱᓄᑦ ᓄᖑᒐᓚᖓᓂ ᔪᓚᐃᑉ/ᐊᐅᒡᒍᓯ ᑕᖅᑭᖓ ᐱᒋᐊᓕᕋᑖᕐᓂᖓᓂ 2024−ᒥ ᐅᕝᕙᓘᓐᓃᑦ 2025-ᒥ ᐊᔾᔨᓕᐅᕆᔭᖅᑐᕐᓗᑎᒃ ᐊᔾᔨᓕᐅᕈᑎᓄᑦ ᐊᒻᒪᓗ ᖃᖓᑕᑎᑕᐅᓲᓄᑦ ᐊᔾᔨᓕᐅᕈᑎᓕᓐᓄᑦ. ᐊᔾᔨᓕᐅᖅᑕᐅᓯᒪᔪᑎᒍᑦ ᖃᐅᔨᓴᕐᓂᕐᒨᖓᔪᓄᑦ, ᐊᔾᔨᓕᐅᕆᔪᖃᖃᑦᑕᕐᓗᓂ ᑎᒍᒥᐊᒐᕐᒧᑦ ᐊᔾᔨᓕᐅᕈᑎᒧᑦ DSLR−ᒧᑦ ᐊᔾᔨᓕᐅᕈᑎᒧᑦ 200 ᒥᓕᓖᑕᓂᑦ ᖃᓂᓪᓕᒋᐊᕐᔪᑎᓕᒻᒧᑦ ᐊᑦᑕᕕᓕᒻᒧᑦ ᐊᒥᐊᒦᓪᓗᓂ. ᓱᒃᑲᐃᓵᕐᓗᑕ ᐅᒥᐊᒃᑰᕋᔭᖅᑐᒍ ᐃᓐᓈᕈᑎᒍᑦ, 200−ᒦᑕᓂᑦ ᐅᖓᓯᑦᓯᓗᑕ ᐃᓐᓈᕈᕐᓂᑦ. ᑖᒃᑯᓄᖓᓕ ᖃᖓᑕᑎᑕᐅᓲᓄᑦ ᐊᔾᔨᓕᐅᕈᑎᓄᑦ, ᑖᒃᑯᐊ ᖃᖓᑕᑎᑕᐅᖃᑦᑕᕋᔭᖅᑐᑦ ᐅᒥᐊᒦᖔᕐᓗᑎᒃ ᖃᖓᑦᑕᖅᑎᑕᐅᓗᑎᒃ 50−ᒦᑕᓂᑦ ᐅᖓᓯᓐᓂᖃᓕᕋᐃᒍᑦᑕ ᑎᖕᒥᐊᖃᕐᕕᐅᔫᑉ ᑭᓪᓕᖓᓂᒃ. ᓱᑲᓐᓂᖏᑦ ᖃᖓᑕᑎᑕᐅᓲᑦ ᐊᔾᔨᓕᐅᑎᓖᑦ ᐅᖓᑖᓅᖃᑦᑕᕋᔭᖏᑦᑐᑦ 10 ᑭᓛᒥᑕᐃᑦ ᐃᑲᕐᕋᖅ ᒪᓕᓪᓗᒍ ᐊᒻᒪᓗ ᑕᒪᒃᑯᐊ ᖃᖓᑕᑎᑕᐅᓗᑎᒃ ᐊᔾᔨᓕᐅᕆᑎᑕᐅᖃᑦᑕᕋᔭᖅᑐᑦ 30−ᒦᑕᓂᑦ ᐊᕙᑎᒃᑭᓐᓂ ᑎᒥᐊᖃᕐᕕᐅᔪᒥ. ᐅᒥᐊᒃᑯᑦ ᐊᒻᒪᓗ ᖃᖓᑕᑎᑕᐅᓲᓄᑦ ᐊᔾᔨᓕᐅᕈᑎᓕᓂᒃᑯᑦ ᖃᐅᔨᓴᕐᓂᑦ, ᐊᒥᓱᑦ ᖃᐅᔨᓴᖅᑏᑦ ᖃᐅᔨᓴᕋᔭᖅᑐᑦ ᑎᖕᒥᐊᖃᕐᕕᐅᔪᒥ ᐅᓚᕕᑕᐅᖃᑦᑕᕐᒪᖔᑕ/ᑎᙶᑎᑕᐅᒻᒪᖔᑕ, ᑎᙶᓚᕿᖃᑦᑕᖅᐸᑕ, ᐅᖓᓯᑦᓯᒋᐊᖅᑕᐅᒐᔭᖅᑐᑦ ᐊᔾᔨᓕᐅᕆᓂᖅ ᐅᓚᕕᑕᐅᖁᓇᒋᑦ.

ᑲᓇᖕᓇᖅᐸᓯᒻᒥ ᑲᓇᑕᒥ ᑕᕆᐅᕐᒥᐊᑕᓂᑦ ᑎᖕᒥᐊᓂᑦ ᖃᐅᔨᓴᖅᑏᑦ, ᐃᒪᕐᒥᐅᑕᓂᑦ ᑎᖕᒥᐊᓂᑦ ᖃᐅᔨᓴᖅᑕᐅᑎᑦᓯᓃᑦ ᐅᒥᐊᕐᔪᐊᒦᓪᓗᓂ ᐃᖏᕐᕋᓂᖓᓂ ᑕᓯᐅᔭᕐᔪᐊᒥ, ᐊᔾᔨᓕᐅᕆᓂᖃᕐᓗᓂ ᓯᕗᕐᖓᓂ 90°−ᒥᑦ ᐊᔾᔨᓕᐅᕆᕕᖃᕐᓗᑎᒃ. ᖃᐅᔨᓴᖅᑏᑦ ᑭᓪᓕᖃᖅᑎᑕᐃᑦ 300ᒦᑕᓂᑦ ᕿᖑᐊᕐᓂᖓ ᐅᒥᐊᕐᔪᐊᑉ, ᐊᒻᒪᓗ ᐃᓘᓐᓇᑎᒃ ᑎᖕᒥᐊᑦ ᖃᐅᔨᔭᔪᑦ ᓈᓴᖅᑕᐅᓗᑎᒃ ᓱᖅᑯᐃᖅᑕᐅᓗᑎᓪᓗ ᓇᓪᓕᐊᖑᒻᒪᖔᑕ ᑎᖕᒥᐊᖑᓂᖏᑦ.ᐊᑐᓂᑦ ᖃᐅᔨᓴᕐᓂᕐᒨᖓᔪᑦ 5-ᒥᓂᑦᓯᐅᓗᑎᒃ ᐊᒥᓲᓂᕆᕈᓐᓇᖅᑕᓕᒫᖏᑎᒍᓪᓗ ᓈᓴᐃᓂᖅᑕᖃᖃᑦᑕᕐᓗᓂ ᐊᐅᓚᑕᐅᔪᓂᑦ ᐅᓪᓘᓂᖓᓂ. ᐱᒋᐊᕋᐃᑉᐸᑕ 5-ᒥᓂᑦᓯᒥᒃ ᖃᐅᔨᓴᕐᓃᑦ, ᑎᑎᕋᖃᑦᑕᕐᓗᑎᒍ ᐅᒥᐊᕐᔪᐊᑉ ᖃᓄᐃᓕᖓᓂᖓ, ᓱᑲᓐᓂᖓ ᓇᒧᓪᓗ ᐃᖏᕐᕋᓂᖓ, ᐃᑲᕐᕋᐅᑉ ᖃᑦᓯᒨᕐᓂᖓ, ᐊᒥᓲᓂᖏᓪᓗ ᐊᕙᑎᒥ ᐊᔾᔨᒌᖏᑦᑐᑦ (ᓲᕐᓗ, ᓱᑰᑉ ᖃᓄᐃᑦᑑᓂᖏᑦ, ᑕᑯᓐᓇᕕᑦᓴᐅᓂᖓᑕ ᐅᖓᓯᑦᑐᒧᑦ ᖃᓄᐃᓐᓂᖓ, ᐊᓄᕆᐅᑉ ᓱᑲᓐᓂᖓ). ᑕᒪᒃᑯᐊ ᐊᑐᖅᑕᐅᒍᓐᓇᖅᑐᑦ ᒪᓕᑦᑐᑦ ᐊᑐᖅᑕᐅᕙᑦᑐᓂᑦ ᓇᒥᑐᐃᓐᓇᖅ ᐅᐊᖕᓇᖓᓂ ᐊᑦᓛᓐᑎᐅᑉ ᓇᐅᑦᓯᖅᑲᐅᑎᒋᒍᓐᓇᕋᔭᕋᑦᑎᒍ ᖃᐅᔨᓴᐅᑎᒥᓂᕐᓂᑦ ᐊᕐᕌᒍᓂ ᖃᐅᔨᓴᕐᓂᒥᓂᕐᓂ ᐊᒻᒪᓗ ᓄᓇᓕᓐᓂ ᐊᕕᑦᑐᖅᑕᐅᓯᒪᔪᓂ.

ᓄᓇᓕᒻᒥ ᖃᐅᔨᒐᓱᐊᕐᕕᖃᕐᓂᖅ ᐃᓚᒋᔭᐅᑎᑦᓯᓂᕐᓗ: 

ᖃᐅᔨᒋᐊᕐᕕᒋᒐᔭᖅᑕᕗᑦ ᐊᒪᕈᒃᑯᑦ ᐆᒪᔪᕐᓂᐊᑎᒃᑯᑦ ᐃᖃᓗᓐᓂ ᐃᑲᔪᖅᑐᐃᒍᓐᓇᕐᒪᖔᑕ ᐱᓕᕆᐊᒃᓴᒥᒃ. ᐸᕐᓇᑦᑐᒍᑦ ᐃᖅᑲᓇᐃᔭᖅᑎᖃᕋᔭᕐᓂᕐᒥᑦ ᓅᑎᑦᓯᕙᑦᑐᓂᑦ ᓇᖕᒥᓂᖃᖅᑐᓂᑦ ᐃᑲᔪᕐᓂᐊᖅᑐᓂᑦ ECSAS−ᑯᑦ ᖃᐅᔨᓴᕐᓂᖏᓐᓂᑦ, ᐃᓚᓕᐅᑎᓯᒪᔭᐅᒐᔭᖅᑐᖅ ᐋᓕᒃᔅ ᕕᓕᐅᕆᑎ ᐊᑕᐅᓯᕐᒥᒃ ᒪᕐᕉᓂᓘᓐᓃᑦ ᓇᓄᖅᑕᖃᓕᕐᒪᖔᖅ ᖃᐅᔨᓴᖅᑎᐅᒐᔭᖅᑐᒥᑦ ᐃᖃᓗᓐᓃᖔᖅᓯᒪᔫᒥᒃ/ᔫᓐᓂᒃ.
